
BO’LAJAK O’QITUVCHILARDA INNOVASTION PEDAGOGIK FAOLIYATNI
SHAKLLANTIRISH

Yorqinoy Hamidjonovna Qipchaqova

Fardu,Ijtimoiy-gumanitar fanlar kafedrasi o’qituvchisi,Ergashova Maftuna Davlatjon
qizi-Fardu talabasi

Bo’lajak o’qituvchilarda innovastion pedagogik faoliyatni shakllantirish pedagogik
muammo sifatida. Oldimizda turgan buyuk vazifalarni yechishning asosiy omili, ularni hal
qilishning yagona sharti tom ma’nodagi barkamol shaxsni, har tamonlama yetuk avlodni
tarbiyalab voyaga yetkazishdan iborat. Yurtimizning yorug’ kelajagini, xalqimizning hech
kimdan kam bo’lmasdan farovon yashashini ta’minlashga qaratilgan bu vazifalarni ado
etish barchamizning insoniy burchimizdir… bugun vatanimizga nafaqat yuqori malakali
mutaxassislar, balki umumbashariy meros va qadiryatlarni zamonaviy bilim va tafakkur
bilan boyitishga qodir huquqiy-demokratik jamiyatda odamlarning ozod va erkin
yashashini, mustaqil fikr yuritib, har tomonlama asoslangan qarorlar qabul qilishini hayotiy
zarurat deb biladigan barkamol yoshlar ekan”

Shuningdek, O’zbekiston Respublikasi Prezidenti Sh.Mirziyoyev tomonidan ilgari surilgan
5 ta muhim tashabbusdagi uchinchi tashabbus, ya’ni aholi va yoshlar o’rtasida kompyuter
texnologiyalari va internetdan samarali foydalanishni tashkil etishga hissa qo’shadi. Bu
muhum tashabbus O’zbekistonning rivojlanishida muhum omil hisoblanadi Ta’lim
sohasidagi vakolatli davlat boshqaruvi organlari va mahalliy davlat hokimyati organlari
innovatsion o’quv dasturlari va loyihalarini amalga oshirish hamda ularning natijalarini
amaliyotga joriy etish uchun o’z vakolatlari doirasida shart-sharoitlar yaratdi” Bo’lajak
pedagog-o’qituvchilarni o’z mutaxassisliklari bo’yicha ta’lim muassasalarida fan asoslarni
yangi pedagogik texologiyalar asosida o’qitishga tashkil etishga tayyorlash, ularni oily
o’quv yurtida butun o’qish davrida kompleks ravishda amalga oshirilishi lozim. Pedagogik,
psixologik , falsafiy, sotsial va uslubiy metodik, hamda ta’limning texnika vositalari va
axborot texnologiyalariga doir bilimlarni ularga tegishli fanlarni o’rganish jarayonida
oladilar, umumiy ko’nikma va malakalarni laborotoriya-seminar mashg’ulotlarda,
maktabda pedagogik amaliyot o’tash davrida egallaydilar. Bizning mamlakatimizda
pedagogik innovatsiyaning rivojlanish keng jamoatchi-pedagoglar harakati maktabning tez
rivojlanishiga bo’lgan talab va uni pedagoglar amalga oshira bilmasliklari o’rtasidagi
yuzaga kelgan qarama-qarshiliklar bilan bogliq. Yangiliklarni qo’llash umumiyligi
kengaydi. Shu sababli, yangi bilimlarga bo’lgan talab, yangi “yangilik”, “yangi
innovatsiya”, “innovatsion jarayon” tushunchalarini anglash talabi keskinlashdi.

“Innovatsiya” so’zi ingliz tilidan kelib chiqqan, uning tarjimasi “yangilash”,
“o’zgartirish”, “yangilik kiritish”, degan ma’nolarni bildiradi. Bizning adabiyotlarimizda
innovatsiya muammolari ko’p vaqtgacha iqtisodiy tadqiqotlar tizimida o’rganilib
kelinmoqda. Ammo vaqt o’tishi bilan jamiyat hayoti faoliyatining hamma sohalarida
innovatsion o’zgarishlar sifat xarakteristkalarini baholash muammosi yuzaga keladi, ammo
o’zgarishlarni faqatgina iqtisodiy nazariyalar bilan aniqlab bo’lmaydi. Innavatsion
jarayonlarni o’rganish uchun boshqa yo’llar zarur, unda innovatsion tahlil faqatgina,fan va
texnika erishgan zamonaviy yutuqlaridan foydalanishnigina o’z ichiga olmay, balki
boshqarish, ta’lim, huquq va boshqa sohalarni ham qamrab oladi. Innovatsion pedagogik

muammolarini yechilishini izlash ta’lim sohasida innovatsion jarayonlar borishi
xususiyatlari, mazmuni, tarkibi va klassifikatsiyasini tekshirish natijalarini tahlil (analiz)
qilish bilan bog’liq. “Innovatsiya” tushunchasi birinchi marta XIX asrda
madaniyatshunoslar o’rganishlarida paydo bo’ldi va bir madaniyat elementlarini
boshqasiga joriy qilish ma’nosini bildirgan. Uning bu ma’nosi hozirgacha etaografiyada
saqlanib qolgan. XX asr boshlarida yangi bilim sohasi yangiliklarni kiritish, qo’llash
yuzaga keldi. U mahsulot ishlab chiqarish sohasida texnik yangiliklarni kiritish
qonuniyatlarini o’rgana boshladi. Yangiliklarni kiritish haqidagi fan-innovatika-
firmalarning ya’ni reja, xizmatlarni ishlab chiqish va tadbiq etish faoliyatiga talablari
keskin oshib borishi aks ettirilgan holda paydo bo’ladi. 30 yillarda AQSHda “firma
innovatsion siyosati”, “innovatsion jarayon” atamalari paydo bo’ldi. 60-70 yillarda g’arbda
firmalar va boshqa korxonalar amalga oshirilayotgan yangiliklarni emperik tekshirishlar
keng quloch yoyadi. Shu bilan birga diqqat ikki asosiy tekshirishlar sohasiga qaratiladi,
ularning har birida o’z nazariy- metedologik madaniyati ustun turadi. O’rta Osiyoning
mutaffakir allomalaridan Bahoviddin Naqshband, al-Kindiy, Abu Nasr Farobiy, Abu
Rayxon Beruniy, Abu Ali Ibn Sino, Yusuf Xos Hojib, Kaykovus,Alisher Navoiy,
Abdurahmon Jomiy, Husayn Voiz Koshifiy, Abdulla Avloniy, Mahmudxo’ja Behbuddiy,
Abdurauf Abdurahimboy o’g’li Fitrat, Hamza Hakimzoda, Asqar Zunnunov Abdulhamid
Cho’lpon va boshqa mashhur qomusiy olimlar ta’lim-tarbiya va madaniyatning
rivojlanishining tengi yo’q vakillari hisoblanadi. Hozirgi zamon o’qituvchisining asosiy
fazilatlaridan biri o’z kasbiga sadoqatliligi, g’oyaviy e’tiqodliligi, o’z kasbini sevishi, bu
kasbga bo’lgan cheksiz sadoqat o’qituvchining boshqa kasb egalaridan ajralib turadi.
Chunki maktabda ta’lim-tarbiya ishining yuqori saviyada olib borilishi faqat o’qituvchiga,
uning kasbiy tayyorgarligiga bog’liq. O’qituvchi shaxsiga qo’yiladigan talablardan biri
shuki, u o’zi o’qitayotgan predmetlarni chuqur bilishi, uning metodikasini o’zlashtirib
olgan bo’lishi zarur. Predmetni va uning nazariyasini chuqur bilishi, uni qiziqarli etib
o’quvchilarga yetkaza olishi bolalarni shu predmetga bo’lgan qiziqishini oshiradi.
O’qituvchi obro’sini ko’taradi. O’quvchilar o’qituvchi bilimining bu bilimlarni bolalarga
yetkaza olish imkoniyatlarini qadirlabgina qolmay, balki uning shu predmetga bo’lgan
qiziqishini, uning fidoyiligini ham taqdirlashadi O’qituvchining yuksak madaniyati,
uning teran bilim doirasi ta’lim-tarbiya ishlarini muvaffaqiyatli kechishiga yordam beradi.
Hozirgi zamon o’qituvchisi ayniqsa, boshlang’ich sinf o’qituvchisi milliy qadiryatlarimizni
bilibgina qolmay, uni keng ota onalar jamoatchiligi ichida, sinfda otashin targ’ibotchisi
ham bo’lishi kerak. O’qituvchi kasbiga xos bo’lgan muhum fazilatlardan, talablardan biri-
bolalarni sevish, ularning hayoti bilan qiziqish, har bir shaxsni hurmat qilishdan iboratdir.
Bolani sevgan, butun kuch va bilimini bolalarning kelajagi buyuk Vatanga sodiq fuqaro
qilib tarbiyalashga safarbar qila oladigan odamgina haqiqiy o’qituvchi bo’la oladi. Bolaga
befarq, uning kelajagi bilan qiziqmaydigan, o’qituvchilik kasbiga loqayd odam haqiqiy
o’qituvchi bo’la olmaydi. O’qituvchiga shaxsiga qo’yiladigan umumiy talablar bilan
boshlang’ich sinf o’qituvchisi kasbining o’ziga xosligi ayrim spetsifik talablarni keltirib
chiqaradi.

